
Ou kalifye pou benefis Sekirite Sosyal 
avèk kredi Sekirite Sosyal ou genyen lè 
w travay nan yon djòb epi ou peye taks 
nan Sekirite Sosyal.
Nou baze kredi Sekirite Sosyal yo sou montan 
salè w. Nou itilize salè w ak antesedan travay ou 
pou nou detèmine elijiblite w pou benefis retrèt 
oswa benefis envalidite oswa elijiblite fanmi w 
pou benefis sivivan lè w mouri.

An 2018, ou resevwa yon kredi pou chak $1,320 
ou fè, jiska yon maksimòm kat kredi pa ane.

Chak ane montan salè ki nesesè pou gen kredi 
yo ogmante yon tikras amezi nivo salè mwayèn 
yo ogmante. Kredi ou genyen yo rete sou dosye 
Sekirite Sosyal ou menm si w chanje djòb oswa 
ou pa fè kòb pandan yon peryòd tan.

Règ espesyal pou kèk djòb
Règ espesyal pou gen kouvèti Sekirite Sosyal 
aplike a kèk tip travay.

Si w ap travay ak tèt ou, ou gen kredi Sekirite 
Sosyal menm jan anplwaye ki travay ak lòt ou 
genyen yo (yon kredi pou chak $1,320 nan 
salè nèt, men ou paka genyen plis pase kat 
kredi pa ane). Règ espesyal yo aplikab si w 
genyen salè anyèl nèt ki mwens pase $400. Pou 
plis enfòmasyon, li If You Are Self-Employed 
(Piblikasyon No. 05-10022).

Si w nan lame, ou gen kredi Sekirite Sosyal 
menm jan anplwaye sivil yo genyen yo. Ou 
ka gen kredi siplemantè akoz salè nan kèk 
kondisyon. Pou plis enfòmasyon, li Military 
Service and Social Security (Piblikasyon 
No. 05-10017).

SocialSecurity.gov

https://www.ssa.gov/pubs/HC-05-10022.pdf
https://www.ssa.gov/pubs/HC-05-10022.pdf
https://www.socialsecurity.gov/pubs/EN-05-10017.pdf
https://www.socialsecurity.gov/pubs/EN-05-10017.pdf
https://www.socialsecurity.gov/pubs/EN-05-10017.pdf
https://www.ssa.gov/
https://www.facebook.com/socialsecurity/
https://twitter.com/socialsecurity/
https://www.youtube.com/socialsecurity

Nou genyen règ espesyal tou konsènan fason 
pou gen kredi pou lòt kalite travay. Kèk nan djòb 
sa yo se —

• Travay domestik;

• Travay agrikòl; oswa

• Travay pou yon legliz oswa yon òganizasyon 
legliz kontwole ki pa peye taks nan Sekirite 
Sosyal.

Rele nou si w gen yon kesyon konsènan fason 
ou ka gen kredi nan djòb ou a.

Konbyen tan ou dwe travay pou kalifye 
pou Sekirite Sosyal
Kantite kredi ou bezwen genyen pou elijib pou 
benefis depann de laj ou ak tip benefis la.

Benefis retrèt
Nenpòt moun ki te fèt an 1929 oswa pita bezwen 
10 an travay (40 kredi) pou l ka elijib pou benefis 
retrèt. Moun ki te fèt anvan 1929 bezwen mwens 
ane travay.

Benefis envalidite
Kantite kredi ou bezwen pou benefis envalidite 
depann de laj ou lè w vin envalid.

• Si w vin envalid anvan w gen 24 an, 
jeneralman ou bezwen 1 an ½ travay (sis 
kredi) nan twa ane anvan w te vin envalid.

• Si w gen 24 jiska 30 an, jeneralman ou 
bezwen kredi pou mwatye tan ant lè w 
gen 21 an ak lè w vin envalid la.

• Si w vin envalid lè w gen 31 an oswa pita, 
jeneralman ou bezwen omwen 20 kredi nan 
10 ane ki vini imedyatman anvan w te vin 
envalid. Tablo ki anba a montre kèk egzanp 
sou konbyen kredi ou ta ka bezwen si w vin 
envalid nan diferan laj. Tablo sa a pa kouvri 
tout sitiyasyon.

Envalid nan 
laj

Kredi ou 
bezwen Ane travay

31 jiska 42 20 5
44 22 5 ½
46 24 6
48 26 6 ½
50 28 7
52 30 7 ½
54 32 8
56 34 8 ½
58 36 9
60 38 9 ½

62 oswa plis 40 10

Benefis sivivan
Lè yon moun ki te travay epi ki te peye taks 
Sekirite Sosyal mouri, kèk nan manm fanmi 
an ka elijib pou benefis sivivan. Pou ka elijib 
pou benefis w ap bezwen jiska 10 an travay, 
toudepan de laj moun nan te genyen lè l te 
mouri. Sivivan travayè ki jèn anpil yo ka elijib si 
travayè ki mouri a t ap travay pandan 1 an ½ 
pandan twazan anvan l mouri.

Yo ka peye benefis sivivan Sekirite Sosyal bay:

•	 Yon vèv oswa yon vèf — benefis konplè nan 
laj pou pran retrèt konplè, oswa benefis redui 
depi sou laj 60 an;

•	 Yon vèv oswa yon vèf ki envalid — depi sou 
laj 50 an;

•	 Yon vèv oswa vèf ki gen nenpòt laj ki pran 
swen pitit moun ki mouri a ki poko gen 16 an 
oswa ki andikape, epi k ap resevwa benefis 
Sekirite Sosyal;

•	 Konjwen ki divòse daprè kèk kondisyon;

•	 Timoun ki poko marye epi ki poko gen 18 an, 
oswa jiska 19 an si yo nan lekòl elemantè 
oswa lekòl segondè aplentan. Nan kèk 
sikonstans, nou ka peye benefis yo bay pitit 
konjwen w, pitit pitit ou oswa pitit ou adopte;

•	 Timoun ki te andikape anvan yo gen 22 an 
epi ki toujou andikape; oswa

•	 Paran ki depandan ki gen 62 an oswa plis.

Kontakte nou si w bezwen plis enfòmasyon 
konsènan sitiyasyon fanmi w.

Medicare
Kredi Sekirite Sosyal ou genyen yo konte tou nan 
elijiblite w pou Medicare lè w gen 65 an. Ou ka 
elijib pou Medicare nan yon laj ki pi bonè si w ap 
resevwa benefis envalidite pandan 24 mwa oswa 
plis. Moun ki gen ensifizans renal pèmànan 
oswa ki resevwa benefis envalidite akoz sklewoz 
lateral amyotwofik (maladi Lou Gehrig) pa oblije 
rete tann 24 mwa pou yo resevwa kouvèti 
Medicare. Depandan w yo oswa sivivan yo ka 
elijib tou pou Medicare nan laj 65 an oswa pi 
bonè si yo envalid. Moun ki gen ensifizans renal 
pèmànan epi ki bezwen fè dyaliz oswa yon grèf 
ren ka elijib pou Medicare nan nenpòt laj sou 
salè yon konjwen oswa yon paran ansanm ak 
pwòp salè pa yo. Si w ta renmen jwenn plis 
enfòmasyon konsènan Medicare, kontakte nou 
epi mande pou Medicare (Piblikasyon 
No. 05-10043).

Se pa tout kalite travay ki konte nan 
benefis Sekirite Sosyal
Se pa tout anplwaye ki travay nan djòb Sekirite 
Sosyal kouvri. Kèk nan anplwaye sa yo se —

•	 Pifò anplwaye federal yo te anboche anvan 
1984 (depi 1ye janvye 1983, tout anplwaye 
federal yo peye pati asirans lopital Medicare 
taks Sekirite Sosyal la);

•	 Anplwaye ki travay nan chemennfè ki gen 
plis pase 10 an sèvis;

•	 Anplwaye kèk gouvènman leta ak lokal ki te 
chwazi pou pa patisipe nan Sekirite Sosyal; 
oswa

Timoun ki poko gen 21 an ki fè kèk ti travay nan 
kay la pou yon paran (eksepte yon timoun ki gen 
18 an oswa plis ki travay nan biznis paran an).

Asire w dosye w yo egzat
Chak ane, anplwayè w la voye yon kopi W-2 w la 
(Deklarasyon salè ak taks) bay Sekirite Sosyal. 
Sekirite Sosyal konpare non w ak nimewo 

Sekirite Sosyal ou sou W-2 a avèk dosye nou yo. 
Nou anrejistre salè w ki parèt sou W-2 w la sou 
dosye salè w fè pandan tout vi w. Dosye salè 
w fè pandan tout vi w la se sa nou itilize pou n 
kalkile si wi ou non ou ka jwenn benefis alavni 
epi ki kantite benefis w ap ka resevwa.

Non w ak nimewo Sekirite Sosyal ou ki sou kat 
Sekirite Sosyal ou a dwe menm ak enfòmasyon 
ki nan dosye pèman anplwayè w la ak W-2 w 
lan. Pwoteje benefis ou pral resevwa alavni w yo 
lè w asire toule de dosye yo kòrèk. Fè anplwayè 
w la konnen si non w ak nimewo Sekirite Sosyal 
ou pa kòrèk nan dosye anplwayè w la. Si kat 
Sekirite Sosyal ou a pa kòrèk, kontakte biwo 
Sekirite Sosyal la.

Pou kontakte Sekirite Sosyal
Genyen plizyè fason pou kontakte Sekirite 
Sosyal, san wete sou entènèt, pa telefòn, epi an 
pèsòn. Nou la pou n reponn kesyon w yo epi pou 
n sèvi w. Depi plis pase 80 ane, Sekirite Sosyal 
te ede sekirize lavi w jodi a ak demen lè l ofri 
benefis ak pwoteksyon finansye pou dèmilyon 
moun nan pakou y ap fè nan lavi yo.

Vizite sitwèb nou an
Fason ki pi pratik pou regle biznis nan Sekirite 
Sosyal nenpòt kote nenpòt lè, se lè w vizite 
sitwèb nou an www.socialsecurity.gov. Nan sit 
la, ou kapab:

• Kreye yon kont my Social Security pou 
egzamine Social Security Statement 
(Deklarasyon Sekirite Sosyal) ou a, verifye 
revni w, enprime yon lèt verifikasyon 
benefis, chanje enfòmasyon pou depo 
dirèk ou, fè demann pou yo ranplase kat 
Medicare ou, jwenn yon ranplasman pou fòm 
SSA-1099/1042S, ak anpil lòt bagay ankò;

• Aplike pou jwenn Extra Help (èd siplemantè) 
avèk depans plan Medicare pou medikaman 
ou achte avèk preskripsyon;

• Aplike pou benefis retrèt, envalidite ak 
Medicare;

• Jwenn kopi piblikasyon nou yo;

https://www.ssa.gov/pubs/HC-05-10043.pdf
https://www.ssa.gov/pubs/HC-05-10043.pdf
https://www.socialsecurity.gov
https://www.ssa.gov/myaccount/
https://www.ssa.gov/myaccount/statement.html
https://faq.ssa.gov/en-US/
https://www.ssa.gov/i1020
https://www.ssa.gov/applyforbenefits
https://www.ssa.gov/pubs/

• Jwenn repons pou kesyon moun konn poze 
souvan; ak

• Anpil lòt bagay ankò!

Kèk nan sèvis yo disponib sèlman nan lang 
anglè. Vizite Multilanguage Gateway (pòtay 
miltilang) nou an pou enfòmasyon nan lang 
kreyòl ayisyen. Nou ofri sèvis entèprèt gratis pou 
ede w regle biznis Sekirite Sosyal ou yo. Sèvis 
entèprèt sa yo disponib kit ou pale avèk nou pa 
telefòn kit ou vini nan biwo Sekirite Sosyal la.

Rele nou
Si w pa gen aksè nan entènèt, nou ofri plizyè 
kalite sèvis otomatize, 24 sou 24, 7 jou pa 
semèn. Rele nou gratis nan 1-800-772-1213 
oswa nan nimewo TTY nou an, 1-800-325-0778, 
si w soud oswa ou gen difikilte pou tande.

Si w bezwen pale avèk yon moun, nou ka 
reponn apèl ou yo apati 7 è dimaten jiska 7 è 
diswa, de lendi a vandredi. Nou mande w pou 
pasyan pandan peryòd nou okipe anpil paske 
w ka jwenn plis siyal okipe epi w ka gen pou ret 
tann pi lontan anvan w gen opòtinite pou pale 
avèk nou. N ap tann pou n sèvi w.

